
  

 

 
 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐅᖃᕈᑎᖓ  

ᐳᕕᕐᓂᑐᒥ ᐃᒥᕐᑕᓂᕐᒧᑦ ᐃᓱᐃᓗᑌᑦ ᐱᑦᔪᑎᒋᑦᓱᒋᑦ 

 
ᑐᓴᕐᑕᐅᓴᐅᑎᒋᒋᐊᓕᒃ 

 

ᑰᑦᔪᐊᖅ, ᑯᐯᒃ, ᐁᕆᓕ 14, 2025 – ᑕᕐᕋᒥ ᓄᓇᓕᒃ ᐳᕕᕐᓂᑐᒥ ᐅᓪᓗᒥᐅᑎᓪᓗᒍ ᐃᒥᕐᑕᓂᒃᑯᑦ 

ᐱᓐᓀᓗᑕᖃᓪᓚᕆᑉᐳᖅ. ᐊᒥᓱᐃᓕᖓᔪᑦ ᐃᓱᐃᓗᑌᑦ ᐅᓪᓗᒥ ᓱᕐᕃᓯᒪᔪᒻᒪᕆᐅᕗᑦ ᐃᒥᕐᑕᐅᔪᑦᓴᒥᒃ ᐃᒪᕐᒥᒃ ᐸᔪᕋᓐᓂᒥᒃ 

ᓄᓇᓯᒪᔪᓄᑦ: ᐃᒥᖃᕐᑎᓯᒍᑏᑦ ᓇᑉᐸᑎᕐᓯᒪᔪᖏᑦᑕ ᐊᑐᑦᓯᐊᖏᓐᓂᖓ; ᐱᕕᖃᑦᓯᐊᖏᓐᓂᖅ ᐃᒥᕐᑕᐅᑎᓄᑦ ᐊᓯᐊᓂᒃ 

ᐸᔪᕋᓐᓂᒥᒃ; ᐊᓐᓀᑲᑦᑕᖏᓐᓂᖅ ᐱᓇᓱᓕᓂᕐᓂᒃ ᐱᓪᓗᑯᒋᐊᓕᑎᒍᑦ ᐱᓇᓱᑦᑎᓂᒃ; ᐊᒻᒪᓗ ᑮᓇᐅᔦᑦ ᓈᒻᒪᖏᓗᐊᕐᑐᑦ 

ᐋᕐᕿᓱᐃᒍᑎᒋᓚᖓᓗᒋᑦ ᐃᒥᖃᕐᑎᓯᒍᑎᓂᒃ ᓂᐳᕐᓇᕋᔭᕐᑐᓂᒃ ᓈᒻᒪᓂᖓᑎᒍᑦ. ᑕᒪᒃᑯᐊ ᐃᓱᐃᓗᑌᑦ 

ᐱᐅᖕᖏᓕᒋᐊᓪᓚᓯᒪᒻᒥᔪᑦ ᖃᒻᒥᖅ ᓯᓚ ᐱᐅᖕᖏᑐᒻᒪᕆᐅᖃᑦᑕᓚᐅᕐᑎᓗᒍ.  

 

ᒫᑦᔨ 17-ᒥ, ᐊᑯᓂ ᐱᕐᓯᑐᕕᓂᐅᑎᓪᓗᒍ, ᐳᕕᕐᓂᑑᑉ ᓄᓇᓕᖓᑕ ᐱᓇᓱᑦᑎᖓ ᑐᓴᕐᑎᓯᓚᐅᔪᔪᖅ ᐃᒪᐅᑉ ᑐᕐᓱᐊᖓ 

ᖁᐊᕐᑐᕕᓂᐅᒋᐊᖓ ᐊᒻᒪᓗ ᐃᒪᑐᐃᓐᓇᐅᑉ ᐃᖏᕐᕋᓂᖓ ᓄᕐᖃᓯᒪᓕᕆᐊᖓ.  ᑖᓐᓇ ᑐᕐᓱᐊᖅ, ᓴᓇᔭᐅᓯᒪᔪᖅ 1991-ᒥ 

ᓴᓇᒋᐊᓯᐊᑕᐅᓯᒪᑦᓱᓂᓗ 2005-ᒥ, ᓈᔨᔪᖅ 5 ᑭᓛᒥᑕ ᐅᖓᑖᓄᑦ ᓯᕕᑐᓂᓕᒻᒥᒃ ᓄᓇᒥᒃ ᓄᓇᐅᑉ ᐊᑖᒍᑦ ᐊᒻᒪᓗ 

ᐊᖏᓂᖃᕐᓱᓂ 150 ᒥᓕᒦᑕᓂᒃ. 

 

ᑐᕐᓱᐊᒥᒃ ᖁᐊᕐᓯᒪᔪᒥᒃ ᐊᐅᑦᓯᒐᓱᑦᑐᑦ ᐊᔪᐃᓐᓇᕈᑎᖏᑦ ᓱᓚᐅᔪᖕᖏᑐᑦ, ᐊᒻᒪᓗ ᓱᓕᒋᐊᓪᓚᒃ ᓴᓇᔭᐅᓂᖓ 

ᓄᕐᖃᐅᔭᐅᑫᓐᓇᓯᒪᓕᕐᓱᓂ ᓯᓚ ᐅᕐᖂᓯᐅᒥᖕᖏᓂᖓᓂ. ᐱᓇᓱᑦᑏᑦ ᖃᐅᔨᓴᕐᑐᑦ ᐊᓯᐊᒍᑦ ᒪᑭᑦᓯᒍᑎᑦᓴᓂᒃ 

ᐃᒪᖃᕐᑎᓯᒍᑎᓂᒃ ᐊᑐᓚᖓᑎᓪᓗᒋᑦ ᐅᐱᕐᖓᓴᒥ ᐊᐅᔭᒥᓗ. 

 

ᐅᓪᓗᒥ, ᐃᒥᕐᑕᐅᑏᑦ ᐃᒪᑐᐃᓐᓇᑖᕐᕕᒧᑦ ᐁᑲᑦᑕᑐᑦ ᐃᒪᕐᒥᒃ ᐅᓯᓂᒋᐊᕐᑐᓱᑎᒃ ᐃᒥᕐᑕᖃᑦᑕᓱᑎᓪᓗ ᓄᓇᓕᓐᓄᑦ, ᐊᒡᒐᒧᑦ 

ᐃᓚᖃᑦᑕᓱᒍ ᖃᑯᕐᓯᓕᐅᑎᒥᒃ ᖁᐱᕐᕈᐃᔦᑎᒋᑦᓱᒍ. ᐅᖓᓯᓐᓂᓴᒧᑦ ᐃᖏᕐᕋᖃᑦᑕᓂᖓᑦ ᓱᑯᒪᔪᒃᑯᑦ ᐊᕐᖁᑎᒃᑯᑦ ᐊᒻᒪᓗ 

ᐊᑯᓂᐅᓂᕐᓴᖅ ᐃᒻᒥᑐᕆᐊᖃᕐᓂᖓᑦ ᐃᒥᕐᑕᓂᖓᑕ ᓱᑲᓐᓂᖓᓂᒃ ᑲᑕᑦᔫᒥᑎᑦᓯᓯᒪᔪᖅ. ᓄᓇᓕᐅᑉ ᐃᒥᕐᑕᐅᑎᖏᑦ 

ᓱᕐᕋᑕᐅᕙᒻᒥᔪᑦ ᐊᑯᓂᐅᓂᖓᓄᑦ ᐃᓚᑦᓭᑦ ᑎᑭᓴᕐᑕᐅᓂᖓᑕ ᐅᐸᓘᒪᖕᖏᓂᕐᓴᐅᓗᑎᒃ ᐋᕐᕿᖃᑦᑕᕋᔭᕐᑎᓗᒋᑦ. KRG-ᑯᑦ 

ᐱᓇᓱᑦᑎᖏᑦ ᑲᕙᒫᐱᐅᑉ ᐱᓇᓱᑎᖏᓐᓂᒃ ᑕᒪᑐᒥᖓ ᐃᓱᐃᓗᑕᕐᒥᒃ ᐱᓇᓱᖃᑎᓖᑦ.  

 

ᐁᕆᓕ 4-ᒥ, ᐃᒪᐅᑉ ᐱᐅᓂᖓᓂᒃ ᖃᐅᔨᓴᐅᑎᐅᑉ ᑐᓴᕐᓴᕉᑎᖓ ᐊᓇᕕᓂᕐᒥᒃ (E.coli) ᓴᓗᒣᓪᓕᓯᒪᓂᖓᓂᒃ 

ᖃᐅᔨᒍᑕᐅᕙᓗᓚᐅᔪᔪᖅ. ᐱᔪᓐᓇᐅᑎᓕᒃ ᐃᒪᕐᑕᕕᓕᕆᔨ ᐊᐅᓪᓚᑎᑕᐅᓚᐅᔪᔪᖅ ᓱᕐᖁᐃᕆᐊᕐᑐᓱᓂ ᐆᑦᑐᕆᐊᓪᓚᓗᓂᓗ, 

ᐊᒻᒪᓗ ᓱᓕᒐᓂ ᐱᑕᖃᕐᓂᕃᔪᕕᓂᖅ ᖃᐅᔨᓐᓇᓕᓚᐅᔪᕗᖅ. ᖃᐅᑕᒫᑦ ᐆᑦᑐᑕᐅᖃᑦᑕᓂᖓ ᐱᔪᓐᓇᐅᑎᓕᓐᓄᑦ ᐃᓕᓭᔨᓄᑦ 

ᑲᔪᓯᔪᖅ ᓱᕐᖁᐃᕈᑕᐅᑦᓱᓂ ᐃᒪᐅᑉ ᖃᓄᐃᖕᖏᓂᖓᓂᒃ ᐊᒻᒪᓗ ᓇᓗᕐᖁᓇᖕᖏᓂᖓᓂᒃ, ᐊᒻᒪᓗ ᓄᓇᓕᐅᑉ ᐃᒥᕐᑕᑎᖏᑦ 

ᐃᓕᓴᕆᐊᓪᓚᖃᑦᑕᓱᒋᑦ.  

________________ 

 

ᓄᐃᑦᓯᔪᖅ: ᖃᓭᓐ ᓴᕕᑳᑎ, ᑲᕙᒫᐱᓐᓂ ᐃᓄᓕᒫᓄᑦ ᓴᓇᒪᔪᓕᕆᓂᖅ 

